
Txosten exekutiboa edo laburpena
2008ko Jarduera Programari jarraituz, Comptos Ganberak Corellako Udalaren eta haren erakunde autonomoaren –San José Zaharrentzako Egoitza– 2007ko ekitaldiko kontu orokorra fiskalizatzeari ekin dio. Corellako Udalak 81,1 km2 eta 7.713 biztanle dauzka.
Hona 2007ko datu adierazgarrienak:
·  Udalak eta bere erakunde autonomoak, guztira, 149 langile dituzte.
· Gastuek, guztira, 10 milioi euro egiten dute; horietatik % 58 gastu arruntei dagokie.
· Ekitaldiko aitorturiko diru-sarrerek 9,45 milioi egiten dute; horietako % 58 dirulaguntzak dira, eta % 41 tributuen bidezkoak.
· Bai aurrekontuetako gastuek, bai diru-sarrerek exekuzio maila txikia dute, ehuneko 55 eta 51, hurrenez hurren. Hori funtsean zor zaio 2007rako aurreikusita zeuden obra garrantzitsu batzuen hasiera geroratu izanari, eta, horrenbestez kasuko finantziazioari jaso ez izanari.
· Ekitaldiko aurrekontuaren emaitza doituan, 905.200 euroko defizita dago.
· Diruzaintzako guztizko gerakina positiboa da –142.600 euro–; gastu orokorretarako gerakina, berriz, negatiboa da –774.300 euro-.
· 2007ko abenduaren 31n, zor finantzarioa 1,88 milioi eurokoa zen.
· Udalak San José Zaharrentzako Egoitzarako 216.707 euroko ekarpena egin du, defizita estaltzeko.
Comptos Ganberaren iritziz, eta eginiko lana oinarri, udalaren 2007rako kontu orokorrak egoki islatzen du aurrekontuaren exekuzioa eta udalaren ondare-egoera; salbuespen bakarra da ez dela eguneratu ondasunen inbentarioa. Era berean, udalaren eta bere erakunde autonomoen jarduera ekonomiko eta finantzarioa legezkotasun-printzipioari jarraituz gauzatu da.
I. Sarrera
Corellako Udalak 7.713 biztanle ditu, 2007ko urtarrilaren 1eko udal erroldaren arabera, eta haren erakunde autonomoarekin batera, hauexek ditu zifra adierazgarrienak 2007ko abenduaren 31n:
	Erakundea
	Aitorturiko betebeharrak (eurotan)
	Aitorturiko eskubideak (eurotan)
	Langileak

	Aitorturiko eskubideak
	9.335.795
	8.748.862
	73

	San José  zaharrentzako egoitza
	928.259
	928.335
	27

	Bateratzearen doitzeak
	(222.999)
	(222.999)
	-

	Guztira
	10.041.055
	9.454.198
	100


Udalak ondoko mankomunitateetan hartzen du parte:
a) Erriberako Hiri Hondakin Solidoen Mankomunitatea. Horren bidez ematen dira hiri hondakin solidoen kudeaketa- eta tratamendu-zerbitzuak. 

b) Moncayoko Uren Mankomunitatea. Haren bidez, ur hornidurako zerbitzuak ematen ditu.
Halaber, Eder Turismo Partzuergoan hartzen du parte.
Corellako Udalari aplikatzekoa den araubide juridikoa batez ere honako hauek osatzen dute:
· Nafarroako Toki Administrazioari buruzko 6/1990 Foru Legea.
· Nafarroako Toki Ogasunei buruzko 2/1995 Foru Legea.
· Nafarroako Toki Araubidea Gaurkotzeari buruzko 11/2004 Foru Legea.
· Toki Araubidearen Oinarriak Arautzeko 7/1985 Legea.
· Nafarroako Administrazio Publikoen zerbitzuko Langileen Estatutua.
· Kontratu Publikoei buruzko 6/2006 Foru Legea.
· Dirulaguntzei buruzko 38/2003 Lege Orokorra.
· Lurraldearen Antolamenduari eta Hirigintzari buruzko 35/2002 Foru Legea.
· Kontabilitatearen eta aurrekontuen arloan, araubide juridikoa ezartzen dutenak 1998ko irailaren 21eko 270, 271 eta 272 Foru dekretuak dira, zeinak Nafarroako Toki Administraziorako aurrekontu eta gastu publikoari, aurrekontu-egiturari eta kontabilitateari buruzkoak baitira.
· Udalaren exekuzio oinarriak eta gainerako barne araudia.
Txostenak sei atal ditu, sarrera hau barne. Bosgarren atalean, txostenaren helburuak aipatzen dira; hirugarrenean, egindako lanaren norainokoa; laugarrenean, kontu orokorrari, legezkotasunari eta egoera finantzarioari  buruzko iritzia ematen dugu. Bosgarren atalean sartu ditugu berraztertu ditugun finatzen egoera-orri nagusiak eta, seigarren eta azkenekoan, berriz, erakusten ditugu erakundearen barne-antolaketa eta –kontrola hobetzeko egokitzat jotzen ditugun iruzkin, ondorio eta gomendioak.
Halaber, eranskin batean sartu da udalak 2007ko kontuekin eginiko oroitidazkia.
Lan hau egitean emandako laguntza eskertzen diegu udaleko eta haren erakunde autonomoko langileei.
II. Helburua 

Nafarroako Toki Administrazioari buruzko uztailaren 2ko 6/1990 Foru Legeari, Nafarroako Toki Ogasunei buruzko martxoaren 10eko 2/1995 Foru Legeari eta Comptos Ganbera arautzen duen abenduaren 20ko 19/1984 Foru Legeari jarraituz, Corellako Udalaren eta haren erakunde autonomoaren 2007ko ekitaldiko kontu orokorraren fiskalizazioa egin dugu.
Txostenaren helburua da honako hauei buruzko gure iritzia adieraztea:
a) 
a) Fiskalizatutako entitatearen 2007ko kontu orokorrak fidelki islatzen ote duen alderdirik behinenetan entitatearen finantza-egoera eta aurrekontuaren likidazioa eta lorturiko emaitzak, eta guztiok onartuak diren kontabilitate printzipio eta arauei jarraituz prestatu ote den eta horiek uniformetasunez aplikatu diren.
b)  
b) Entitateak 2007an aurrera eramandako jarduerari aplikatzekoa zaion legeriaren betetze-maila.
c)  
Entitatearen finantza-egoera 2007ko abenduaren 31n.
Udalaren kudeaketa hobetzeko gure ustez beharrezkoak diren iruzkin eta gomendioak jasotzen dira txostenean.
III. Norainokoa 

Comptos Ganberak Corellako Udalaren (aurrerantzean udala deituko diogu)  kontu orokorraren fiskalizazioa egin du. Kontu horretan sartuta daude udalaren beraren kontua eta haren erakunde autonomoa den San José Zaharrentzako Egoitzaren kontua.
Hona hemen udalak aurkezturiko finantzen egoera-orri nagusiak:
· Aurrekontuaren betetze-maila, ekitaldiko aurrekontu-emaitza eta udalaren eta haren erakunde autonomoaren diruzaintza-gerakin bateratuak.
· Udalaren eta bere erakunde autonomoaren egoera-balantzea.
Kontabilitateari buruzko oroitidazkiak ez du inongo informaziorik jasotzen kontratazioari, gorabeherei, hirigintzari eta geroko gertakariei buruz. 
Lana gauzatu da Espainiako Estatuko Kanpo Kontroleko Organo Publikoak Koordinatzeko Batzordeak onetsitako eta Comptos Ganberaren fiskalizazio-eskuliburuan jasotako sektore publikoaren auditoriari buruzko printzipioei eta arauei jarraituz, eta azterlanaren helburuen eta inguruabarren arabera beharrezkotzat jo ditugun hautaproba edo prozedura tekniko guztiak aplikatuz. Prozedura horien artean erabili da laginen teknika, edo kontusail edo eragiketa zehatz hautatuak berrikustekoa.
Zehazki, udalari eta bere erakunde autonomoari dagokienez, berrikusi dira bai beren aurrekontuen eta finantzen egoera-orrien edukia eta koherentzia, bai aplikaturiko oinarrizko prozedurak; eta ebaluatu dira antolaketa, kontabilitate eta barne kontroleko oinarrizko alderdiak.
IV. Iritzia
Egin dugun lanaren norainokoarekin bat, Corellako Udalaren eta haren erakunde autonomoaren 2007ko ekitaldiko kontu orokorra aztertu dugu. Kontu hori prestatzeko ardura, baita bere edukiena ere, udalarena da, eta laburbilduta jasota dago txosten honen V. atalean.
Gure lanaren emaitza gisa, honako iritziak dauzkagu:
IV.1. Kontu orokorra 

· Udalaren ondasunen inbentarioa 1991koa da, eta gaurkotzeko dago.
Arestian aipaturikoa alde batera utzita, udalaren eta haren erakunde autonomoaren 2007ko ekitaldiko kontu orokorrak fidelki islatzen du alderdirik behinenetan gastuen eta diru-sarreren aurrekontuen likidazioa eta abenduaren 31ko ondare-egoera. Halaber, behar bezala interpretatu eta ulertzeko informazio beharrezkoa eta nahikoa du, aurreko ekitaldian aplikaturikoekin bat datozen eta guztiok onartuak diren kontabilitate printzipio eta arauei jarraituz.
IV.2. Legezkotasuna
Eginiko lanaren norainokoaren neurrian, esan daiteke udalaren eta haren erakunde autonomoaren jarduera ekonomiko eta finantzarioa, oro har, legezkotasun printzipioari jarraituz egin dela.
IV.3. 2007ko abenduaren 31ko egoera ekonomiko eta finantzario bateratua.
Hasierako aurrekontu bateratua 17.348.852 eurokoa da, eta behin betikoa, 18.362.701 eurokoa. Gastuen betetze-maila txikia du, ehuneko 54,68koa, eta diru-sarrerena, ehuneko 51,49koa.
Diru-sarerra bateratuen artean, transferentzia arruntak eta kapital transferentziak ehuneko 107, ehuneko 49 eta ehuneko 51,13 exekutatu dira, hurrenez hurren. Entitatearen baliabideen ehuneko 58 inguru transferentzietatik datoz.
Gastuei dagokienez, inbertsio errealek eta langileen ordainsariek 2007ko ekitaldiko aurrekontuko guztizkoaren ehuneko 71,66 egiten dute. Udalak San José Zaharrentzako Egoitzarako 216.707 euroko ekarpena egin du, defizita estaltzeko.
2007ko aurrekontu bateratuko gastuen eta diru-sarreren exekuzioaren ehuneko txikia –ehuneko 54,68 eta 51,49 izan baita, hurrenez hurren– funtsean inbertsio errealen kapituluaren exekuzio maila txikiari zor zaio –ehuneko 33,30–, hain zuen ere 2007rako aurreikusita zeuden obra garrantzitsu batzuen hasiera atzeratu izatearen ondorioz.
Halaber, kapital-transferentzien ondoriozko diru-sarreren betetze-maila –ehuneko 51,13koa– eta finantza-pasiboak eskuratu izatearen ondoriozkoak –ehuneko 0–, obra horiek finantzatzeko aurreikusitakoak, aurrekontuan jasotakoa baino txikiagoak izan dira. Bestalde, aurrekontuan jasota zegoen inbertsio errealak besterentzea, 5,6 milioi eurokoa, sei lur-zatiren salmentari zegokiona. Lur-zati horietako bat 2007ko azaroan adjudikatu zen, baina salmenta ez zen gauzatu. 

2007ko ekitaldia ixtean, honako magnitude bateratuak ageri ziren:
	Magnitudea
	2007
	2006

	Aurrekontu-emaitza doitua
	(905.198,32)
	65.018,12

	Diruzaintza-gerakina, orotara
	142.612,44
	562.570,91

	Gastu orokorretarako diruzaintza-gerakina
	(774.287,79)
	28.398,26


Magnitude horien balioek okerrera egin dute 2006ko balioekin alderatuz gero.
2007ko abenduaren 31ko finantza zorra 1.880.965,23 eurokoa zen (udalaren 1.841.594,55 euro eta erakunde autonomoaren 39.370,68 euro). 

Biztanle bakoitzeko presio fiskala 497,72 eurokoa zen, eta aurreko ekitaldiarekin alderatuta ehuneko 3,55eko igoera izan da. 

Laburbilduz, ikuspuntu finantzariotik, udalak eta bere erakunde autonomoak, ekitaldia ixteko garaian, honako emaitzak erakusten dituzte: aurrekontu-emaitza doitu defizitarioa, gastu orokorretarako diruzaintzako gerakin negatiboa, ehuneko 3,74ko zorpetze-maila, ehuneko 9,27ko zorpetze-muga eta ehuneko 8,50eko aurrezki garbi positiboa.
V. 2007ko kontu orokorraren laburpena
V.1. 2007ko ekitaldiko aurrekontu bateratuaren likidazioaren egoera-orria
Gastu-aurrekontuaren betetzea
	Azalpena
	Hasierako aurreikuspena
	Aldaketak
	Behin betiko aurreik.
	Aitorturiko betebeharrak
	Likidaturako ordainketak
	Egiteko dauden ordainketak
	Betetzea
%
	Aitorturiko guztizkoaren gaineko %

	1. Langile-gastuak
	3.272.006,00
	65.000,00
	3.337.006,00
	3.192.716,44
	3.150.839,25
	41.877,19
	%95,68
	%31,80

	2. Erosketen eta zerbitzuen gastuak
	2.255.285,00
	198.800,00
	2.454.085,00
	2.390.508,40
	2.133.316,43
	257.191,97
	%97,41
	%23,81

	3. Finantza-gastuak
	112.000,00
	-15.600,00
	96.400,00
	91.370,50
	91.370,50
	0,00
	%94,78
	%0,91

	4. Transferentzia arruntak
	243.000,00
	4.100,00
	247.100,00
	186.059,57
	176.260,57
	9.799,00
	%75,30
	%1,85

	6. Inbertsio errealak
	11.269.100,00
	750.419,06
	12.019.519,06
	4.002.627,99
	2.576.569,81
	1.426.058,18
	%33,30
	%39,86

	7. Kapital transf.
	62.000,00
	0,00
	62.000,00
	31.520,00
	13.520,00
	18.000,00
	%50,84
	%0,31

	9. Pasibo finantzarioak
	135.461,00
	11.130,02
	146.591,02
	146.252,28
	146.252,28
	0,00
	%99,77
	%1,46

	
	17.348.852,00
	1.013.849,08
	18.362.701,08
	10.041.055,18
	8.288.128,84
	1.752.926,34
	%54,68
	%100


Diru-sarreren aurrekontuaren betetzea
	Azalpena
	Hasierako aurreikuspena
	Aldaketak
	Behin betiko aurreikuspena
	Aitorturiko eskubideak
	Likidaturiko dirubilketa
	Kobratzeko dagoena
	Betetzea
%
	Aitorturiko guztizkoaren gaineko %

	1. Zuzeneko zergak
	1.507.000,00
	0,00
	1.507.000,00
	1.680.908,73
	1.530.141,77
	150.766,96
	%111,54
	%17,78

	2. Zeharkako zergak
	950.000,00
	0,00
	950.000,00
	741.989,13
	626.878,32
	115.110,81
	%78,10
	%7,85

	3. Tasak eta beste diru-sarrera batzuk
	1.304.705,00
	0,00
	1.304.705,00
	1.416.003,29
	1.350.801,52
	65.201,77
	%108,53
	%14,98

	4. Transferentzia arruntak
	2.493.201,00
	0,00
	2.493.201,00
	2.679.946,30
	2.539.965,57
	139.980,73
	%107,49
	%28,35

	5. Ondare-dirusarrerak
	40.194,00
	0,00
	40.194,00
	46.134,25
	42.815,47
	3.318,81
	%114,78
	%0,49

	6. Inbertsio errealen besterentzea
	5.650.743,00
	0,00
	5.650.743,00
	245,60
	245,60
	0,00
	%0,00
	%0,00

	7. Kapital transf.
	5.403.009,00
	11.130,02
	5.414.139,02
	2.888.970,70
	1.592.035,37
	1.296.935,33
	%53,36
	%30,56

	8. Aktibo finantzarioak
	0,00
	596.256,49
	596.256,49
	0,00
	0,00
	0,00
	%0,00
	%0,00

	9. Pasibo finantzarioak
	0,00
	406.462,57
	406.462,57
	0,00
	0,00
	0,00
	%0,00
	%0,00

	
	17.348.852,00
	1.013.849,08
	18.362.701,08
	9.454.198,00
	7.682.883,62
	1.771.314,38
	%51,49
	%100


V.2. 2007 ekitaldiko aurrekontu bateratuaren emaitza 

	Azalpena
	Aurreko ekitaldia
	Itxiera-ekitaldia

	Aitorturiko eskubide garbiak
	8.228.799,53
	9.454.198,00

	Aitorturiko betebehar garbiak
	9.049.025,39
	10.041.055,18

	Aurrekontu-emaitza
	-820.225,86
	-586.857,18

	Doikuntzak
	
	

	Finantzazioaren desbideraketa positiboa
	29.661,86
	800.631,94

	Finantzazioaren desbideraketa negatiboa
	914.895,84
	425.203,50

	Diruzaintzako gerakinarekin finantzaturiko gastuak
	
	57.087,30

	Merkataritzako eragiketen emaitza
	
	

	Aurrekontu emaitza doitua
	65.008,12
	-905.198,32


V.3. Diruzaintzako gerakinaren egoera-orria 2007ko abenduaren 31n
	Azalpena
	Aurreko ekitaldia
	Itxiera-ekitaldia

	+ Kobratzeko dauden eskubideak
	816.931,78
	1.864.963,01

	   + Diru-sarreren aurrekontua: ekitaldiko aurrekontua
	566.702,21
	1.771.181,96

	   + Diru-sarreren aurrekontua: itxitako ekitaldiak
	825.101,15
	483.380,79

	   + Aurrekontuz kanpoko diru-sarrerak
	19.466,50
	51.016,62

	   + Ordainketen itzulketak
	0,00
	0,00

	   - Bilketa zaileko eskubideak
	593.802,59
	440.616,36

	   - Aplikatzeke dauden diru-sarrerak
	535,49
	0,00

	- Ordaintzeko dauden betebeharrak.
	1.468.764,56
	2.101.761,87

	   + Gastuen aurrekontua: ekitaldiko aurrekontua
	510.910,34
	1.752.926,34

	   + Gastuen aurrekontua: itxitako ekitaldiak
	109.215,07
	104.121,31

	   + Diru-sarreren itzulketak
	132,42
	0,00

	   - Aplikatzeko dauden gastuak
	0,00
	0,00

	   + Aurrekontuz kanpoko gastuak
	848.506,73
	244.714,22

	+ Diruzaintzako funts likidoak
	1.214.403,69
	371.430,50

	+ Finantziazio-desbideraketa metatu negatiboak
	
	7.980,80

	= Diruzaintzako gerakina, guztira
	562.570,91
	142.612,44

	Finantzaketa atxikia duten gastuen diruzaintzako gerakina
	534.172,65
	916.900,23

	Diruzaintza-gerakina, baliabide atxikiak direla-eta
	
	

	Gastu orokorretarako diruzaintza-gerakina
	28.398,26
	-774.287,79


V.4. 2007ko abenduaren 31ko egoeraren balantze bateratua.
	Deskribapena
	Zenbatekoa itxiera-urtean
	Aurreko urteko zenbatekoa

	A                                                                     
	Ibilgetua
	22.369.897,72
	18.367.515,33

	1                                                                     
	Ibilgetu materiala
	16.083.907,59
	14.521.600,96

	2                                                                     
	Ibilgetu ez-materiala
	358.593,82
	296.277,82

	3                                                                     
	Erabilera orokorrerako azpiegiturak eta ondasunak
	5.634.912,68
	3.257.152,92

	4                                                                     
	Herri ondasunak
	289.478,57
	289.478,57

	5                                                                     
	Ibilgetu finantzarioa
	3.005,06
	3.005,06

	B                                                                     
	Zenbait ekitalditan banatu beharreko gastuak
	396,67
	396,67

	6                                                                     
	Deuseztatu beharreko gastuak
	396,67
	396,67

	C                                                                     
	Ibilkorra
	2.677.009,87
	2.656.220,29

	7                                                                     
	Izakinak
	0,00
	0,00

	8                                                                     
	Zordunak
	2.305.579,37
	1.411.269,86

	9                                                                     
	Kontu finantzarioak
	371.430,50
	1.214.403,69

	10                                                                    
	Finantzaketaren egoera iragankorrak, aldizkatzeak eragindako doitzeak
	0,00
	0,00

	11                                                                    
	Aplikatzeke dagoen emaitza (ekitaldiko galera)
	0,00
	30.546,74

	
	
	0,00
	0,00

	
	Aktiboa, guztira
	25.047.304,26
	21.024.132,29


	Deskribapena
	Zenbatekoa itxiera-urtean
	Aurreko urteko zenbatekoa

	A                                                                     
	Norberaren fondoak
	21.064.577,16
	17.527.614,73

	1                                                                     
	Ondarea eta erreserbak
	10.760.510,51
	8.540.404,72

	2                                                                     
	Ekitaldiko emaitza ekonomikoa (etekina)
	1.659.638,83
	2.250.652,53

	3                                                                     
	Kapital-dirulaguntzak
	8.644.427,82
	6.736.557,48

	B                                                                     
	Arrisku eta gastuetarako probisioak
	0,00
	0,00

	4                                                                     
	Hornidurak
	0,00
	0,00

	C                                                                     
	Epe luzeko hartzekodunak
	1.880.965,23
	2.027.217,51

	4                                                                     
	Jasotako gordailuak, prestamenak, maileguak eta fidantzak
	1.880.965,23
	2.027.217,51

	D                                                                     
	Epe laburreko hartzekodunak
	2.101.761,87
	1.469.300,05

	5                                                                     
	Itxitako aurrekontuetako hartzekodunak eta aurrekontuez kanpokoak
	2.101.761,87
	1.468.764,56

	6                                                                     
	Aplikatzeko dauden kontusailak eta aldizkatzearen ondoriozko doitzeak
	0,00
	535,49

	
	
	0,00
	0,00

	
	Pasiboa, guztira
	25.047.304,26
	21.024.132,29


 VI. Iruzkinak, ondorioak eta gomendioak
VI.1. Langileria
Gure azterketaren arabera, honako alderdiak atzeman ditugu:
· Udalaren eta haren erakunde autonomo San José Zaharrentzako Egoitzaren 2007ko plantilla organikoa behin betiko onetsi zen 2007ko martxoaren 28ko enplegu eskaintzarekin batera.
· Udalak ez du bere langileen edo erakunde autonomoko langileen organigramarik.
· Udaleko zenbait langilek, bereziki udaltzaingokoek, 2007an aparte ordu ugari egin dituzte.
Beraz, gure gomendioa da:
· Araudiak ezarritako datetan onetsi eta argitaratu behar da plantilla organikoa.
· Udaleko eta haren erakunde autonomoko langileen organigrama bat egitea eta hura gaurkoturik edukitzea eta lanpostu bakoitzari dagozkion lanak esleitzea.
VI.2. Administrazio-kontratazioa.
Atal honetan xehakaturik agertuko ditugu, alde batetik, hornidurak erosi eta zerbitzuak emateari buruzko alderdiak eta, bestalde, inbertsioak.
VI.2.1. Hornidurak erostea eta zerbitzuak ematea
2007ko ekitaldian, hornidurak erostearekin eta zerbitzu-ematearekin zerikusia duten zenbait kontratazio-espediente hasi dira. Kontratazio espediente hauek aztertu ditugu:
	Espedientea
	Esleipen-prozedura
	Adjudikazioaren zenbatekoa

	Kultur etxeko atezaintza, garbiketa eta mantentzea
	Negoziatua, publizitaterik gabe, izaera sozialeko entitateentzat erreserbatua
	27.207

	Alhama kiroldegiko gimnasioko proiektua egitea
	Negoziatua, publizitateduna
	42.636

	Kultur etxearen proiektua idazteko proiektuaren lehiaketa, aurretiko aukeraketarekin
	Prozedura irekia 
	167.430

	Kirol begiraleak
	Publizitaterik gabeko prozedura negoziatua 
	84.376

	Miguel Indurain udal kiroldegiko atezaintza, mantentzea eta garbiketa eta udal kiroldegiko eta igerilekuetako taberna zerbitzua, 2007rako
	Prozedura irekia 
	42.241

	Miguel Indurain udal kiroldegiko atezaintza, mantentzea eta garbiketa eta udal kiroldegiko eta igerilekuetako taberna zerbitzua, 2008rako
	Prozedura irekia 
	37.500


Guk eginiko berrikuspenaren arabera, esan daiteke indarreko araudia aski ongi errespetatu dela, nahiz eta adjudikazioak ez diren Nafarroako Kontratazioaren Atarian argitara eman.
Hona gure gomendioak:
· Udalean eta erakunde autonomoan aplikaturiko erosketa-prozedura idatziz garatzea, eta aholkularitza juridikoak nahiz udaleko kontu-hartzailetzak araudiari jarraituz bete beharreko eginkizuna berariaz zehaztea.
· Zerbitzuak adjudikatzeko behar diren hautapen prozesuak egitea, bereziki Udalak jaietarako orkestrak kontratatzen dituenean eta erakunde autonomoak elikagai kontuak kudeatzen dituenean. Nolanahi ere, gehieneko iraupena Kontratuen Foru Legean ezarritakoa izanen da.
· Indarrean diren kontratuen erregistro gaurkotua izatea. 
VI.2.2. Inbertsioak
Honakoak diren berrikusi ditugun 2007ko adjudikazio espedienteak:
	Espedientea
	Esleipen-prozedura
	Adjudikazioaren zenbatekoa

	Alhama BHIko kiroldegia
	Prozedura irekia 
	1.779.603

	2005/2008 Lau Urteko Planeko obrak
	Prozedura irekia 
	2.648.200

	Udako igerilekuak berritzea
	Prozedura negoziatua presako arrazoiengatik
	183.821


Oro har, aztertutako espedienteetan adjudikaziorako indarra duten arauak errespetatu dira, honako salbuespenekin:
- Alhama BHIko kiroldegirako kontratua 2007ko azaroaren 27an sinatu zen, eta obrak 2007ko abenduan hasi ziren.
-
 Ez dago jasota kiroldegiko obren eta lau urteko planeko obren adjudikazioari buruzko publizitatea Kontratazioaren Atarian egin zenik.
-
 Igerilekua erreformatzeko kontratua epez kanpo formalizatu zen. Halaber, exekuzioak ezarritako epea gainditu zuen, baina luzapen horretarako baimena ez dago jasota; hala eta guztiz ere, luzapen hori tazituki onartu zen lanak hartzeko aktaren bitartez.
Hona gure gomendioak:
· Kontratuen adjudikazioari buruzko publizitatea.
2007an, zezen plaza erosteagatiko gastu bat ere erregistratu da, 213.112 eurokoa; erosketa horrekin, jada, udalak akzioen ehuneko 82.03 erosita dauzka. Antzinako jabeekin sinaturiko akordioak aurreikusten zuen akzio guztiak 4 urteko epean erostea, guztira 673.690 euro ordainduta. 
VI.3. Kudeaketari buruzko bestelako gomendioak
Jarraian azaltzen dira, kudeaketa-arlo garrantzitsuenetako bakoitzerako, Comptos Ganbera honen aburuz udalak jarraitu behar dituen gomendio nagusiak, bere antolamendu, prozedura, kontabilitate eta barne-kontroleko sistemak hobetzeko.
VI.3.1. Alderdi orokorrak
· Oinarrizko kudeaketa-prozedurak idatziz jartzea, eta exekuzio-faseetarako arduradunak identifikatu eta esleitzea.
· Aurrekontua onetsi behar da lege indardunetan ezarritako epean, halako moldez non kudeaketa-tresna gisa erabili ahalko baita, hala udalarena nola bere erakunde autonomoena. 
· Aurrekontu-aldaketei buruzko espedienteak gastua exekutatu aurretik betetzea.
· Oroitidazkiaren edukia osatzea, kontu orokorra egoki interpretatu eta ulertzeko behar adina informazio emateko. 
· Gastu guztiek, izan behar dute, egin aurretik, kasuan kasuko baimena, eta baimena emateko beharrezkoa izanen da behar adina aurrekontu-kreditu egotea.
VI.3.2. Inbentarioa-Ibilgetua
· Udal ondasunak –jabari publikokoak, ondarekoak eta herri ondasunak– eskrituretan jaso eta erregistratzeko prozesua osatzea.
· 1991ko udal inbentarioa gaurkotu eta onestea, eta altak eta bajak kontrolatzeko eta jarraitzeko sistema bat ezartzea, hura etengabe gaurkotzea eta kontabilitateko ibilgetuarekin lotuta egotea erraztuko duena.
VI.3.3. Transferentzia arruntak
· Tokiko elkarteei emaniko dirulaguntzak sistematikoki berrikustea, haiek zuzen ematen direla bermatzeko eta justifikatu ahal izateko.
VI.4. Hirigintza
Corellako Udal Plana 1999ko urriaren 29ko NAOn argitaratu zen.
Lurraldearen Antolamenduari eta Hirigintzari buruzko abenduaren 20ko 35/2002 Foru Legeari jarraituz, hiru urteko epea, 2006ko martxora bitartekoka, ezarri zen arauak planeamenduaren eta Lurraldearen Antolamenduari eta Hirigintzari buruzko Foru Legearen baldintzen arabera egokitzeko. Udala, gaur egun, bere planeamendu-araua Lurraldearen Antolamenduari eta Hirigintzari buruzko Foru Legearen arabera berrikusten ari da.
Corellako Udalaren hirigintza udalak berak kudeatzen du.
2007an zehar hirigintza arloko lau hitzarmen sinatu dira –hiru udalari zegozkion hirigintzako aprobetxamenduak dirutan gauzatzeko eta beste bat kudeaketari buruzkoa–, eta aprobetxamenduengatik 981.100,36 euroko diru-sarrerak aitortu dira.
Bestalde, 2008ko ekitaldian zehar, 196 etxebizitza egiteko baimenak eman dira; horietatik, ehuneko 58 babes publikoko sistemaren bat zuten etxebizitzak ziren. 

2007. ekitaldian honako espediente hauek ireki dira:
	Espediente mota 
	Zenbat espediente

	Obrak gerarazteari buruzkoak
	20

	Obrak legezkoak ote ziren zehazteari buruzkoak
	25


Aipatu obrak obretarako lizentziarik eduki gabe egin dira, edo ez zaizkio emandako obra lizentziari egokitzen, eta espedienteak 2007ko abenduaren 31n ebaztekoak ziren. 
Txosten hau eman da araudi indardunak ezarritako izapide guztiak bete ondoren.
Iruñean, 2009ko ekainaren 15ean
Lehendakaria, Luis Muñoz Garde

Eranskina: Corellako Udalaren 2007kko abenduaren 31ko finantzen egoera-orri bateratuen oroitidazkia

